Xlimactiy Xcarta San Pablo
Huantu
Catzoknilh Tesalonicenses

San Pablo catzokniy uma xcarta amakolh tesa-
lonicenses porque lihuana xcamaakataksniputun
ama talacapastacni huantu xlacan luu akatiyuj
xtalilamanalh nac xtacanajlatcdn lata lacu
naquitaxtuy acxni namimparay xlimaktiy Cristo.
Lhuhua huanti xtalacpuhudn cumu niaj makas
admaj min pus niaj xtalitaakatzankey xtascujutcan
y niaj tu xtatlahuaputun, y makapitzin
xtahuan pi aya xlakchanit quilhtamacu lata
Quimpuchinacan namimparay (2.2). Pero
San Pablo cahuaniy amakolh cristianos pi
acxni aya lakchdmaj nahuan quilhtamacu
lata Quimpuchinacdn namimparay xlimaktiy,
lhuhua huantu ninajtu lanchu amaj tasiyuy,
cumu la luu natalihuaquiy talakalhin, vy
lihuaca tildmaj nahudn nac caquilhtamacu
huantu lixcdjnit, =xahuachi natasiyuy nac
caquilhtamaci ama “lixcajnit chixcu huanti
xmatlahuina talakalhin.” Pero lihuan nia
lakchdn ama quilhtamacu, xlihuak amakolh
cristianos huanti talipahudn Cristo camininiy pi
huantu akstitum natalatamay, huak xliscujutcan
laqui niti tu natalimaakatzankey huantu
tamaclacasquin. Xlacata nacamaakataksniy
huantu xlad xcahuanima tancs cahuaniy cristianos
pi “huanti ni scujputun, pus na niaj cahuayalh”
(3.10).

Pablo lipaxuihu caxakatlilacan cristianos

1 Aquit Pablo chu Silvano xahua Timoteo, luu
cana lipaxuhu ccatzoknimdn eé carta xlihuak
huixinin natalan huanti macxtum lakachixcu-
huinanatit y huilatit nac xacachiquin Tesalonica
porque acxtum tapeksiniydtit Quintlatican Dios
xahua Quimpuchinacdan Jesucristo. 2 Clacasquin
pi hua Quintlatican Dios xahua Quimpuchinacan
Jesucristo cacasiculanatlahuan y cacamaxquin
huantu tlan latamat xlihuak huixinin.

Dios nacamapatiniy makldkalhinanin acxni
namimparay Cristo

3 Natalan, xlicana pi aquinin quincamininiyan
pi ankalhina nacpaxcatcatziniydhu Dios caj xpa-
lacata huantu tlahuanit nac milatamatcan, xli-
cana pi chuna mininiy naclakachixcuhuiyahu
porque tama mintacanajlatcan xahua mintapax-
quitcan huantu lakalhiniyatit tasiyuy pi lihuaca
talihuaquima pero hua Dios chund calakalha-
manan. 4 Pus latachd nicu aquinin cliakchuhuina-
nahu Dios antanicu macxtum tahuilanalh huanti
talipahudn Cristo, lipaxuhu clikalhchuhuinandhu
lata lacu huixinin akstitum lipimpdtit mintacanaj-
latcan y nitu taxlajuanipatit, masqui xlicana pi
lhuhua huantu patipatit porque caliputzastalapa-
cantit. 5 Caj xpalacata lata Dios camaktayayan
anta stalanca tasiyuy pi xlicana xla tlan quin-
cacatzaniyan y quincalakalhamanan, porque xla
matlantinit pi na antd namaktanuyatit nac xacali-
paxuhu xputdhuilh huantulakpuhualacapimpatit
lanchu y lana calimapatinipacantit.

6 Xlicana pi luu lakchan pi Dios nacamapatiniy
xlihuak amakolh laclixcajnit cristianos huanti na
lipecua camapatinimdn. 7 Pero xlihuak huixinin
y nachund cumu la aquinin huanti lana patina-
mahu, Dios naquincamaxquiyan tapaxuhudan y
naquincamajaxayan. Pero xlicana ccahuaniyan
pi uma chuna naquitaxtuy hasta acxni namim-
paray Quimpuchinacan Jesus, acxni ama quilh-
tamacu putum nataminachd nac akapun lhuhua
xangeles y talimimdnalh nahuan lhuhua lhcuyat.
8 Xlacdn natamin nac caquilhtamacu laqui nata-
mapatiniy xlihuak amakolh huanti nitu taliucx-
ilha Dios y ni takaxmatputun ama lipaxahu xtama-
catzinin Quimpuchinacan Jesus huantu mastay
laktaxtut. 9 Umakdlh huanti lixcdjnit talamanalh
maktum pi amdcalh calactlahuayahuacan y mak-
tum pi nacamapanucan makat laqui niaj nataucx-
ilha Quimpuchinacan y niaj catitatanulh nac xpu-
mapeksin antanicu tasiyuy lanca xlimakatlihueke
xahua xlicdcnit. 10 Xlijhuak umd naquitaxtuy
ama quilhtamacu acxni namimparay Quimpuchi-
nacan y xlihuak aquinin huanti lipahuandhu y
tapeksiniyahu nalakachixcuhuiyahu nacacnina-
niydhu porque naucxilhdhu ama lanca xlimaka-
tlihueke huantu x1a kalhiy. Y xlihuak uma hui-
Xinin na nacalakchandn porque na lipahuanitatit
caj xpalacata huantu aquinin ccalimakalhchuhui-
ninan.

11 Hud xpalacata aquinin ankalhind climak-
squinahu Dios pi cacamaktayan laqui nalatapa-
yatit cumu la camininiy talatamay xXcamandn
huanti calacsacnit, xahuachi climakatzankeydhu
pi xlihuak huantu huixinin tlan tascujut huantu

tlahuaputunatit pus cumu xla kalhiy lanca lit-
lihueke cacamaktayan laqui chund tlan nama-
kantaxtiyatit huantu camatlahuiputunan minta-
canajlatcan. 12 Para chund namascujuyatit min-
tacanajlatcan xlicana pi ama xtacuhuini Quimpu-
chinacan lata nicu amdcalh lakachixcuhuican caj
milacatacdn, y huixinin nachund tlan nacalichu-
huinancanatit porque naucxilhcan lacu Dios cala-
kalhamanitan nac milatamatcan xahua Quimpu-
chinacan Jesus.

2

Pablo malacaputuncuhuiy ldcu naquitaxtuy
acxni namimparay xlimaktiy Quimpuchinacdn

1 Natalan, lanchu aquit ccahuaniputunan
xlacata xanincocxni nalakchan ama quilhtamacu
lata namimparay xlimaktiy Quimpuchinacan
Jesucristo acxni putum namanoklhuydhu, aquit
ccalimakatzankeydn 2 xlacata pi ni akatiyuj calatit
y ni calakpalitit tama mintalacapastacnican
huantu lipahuanatit Quimpuchinacdn Jesus,
xahuachi na ni cacalimakeklhacantit para
ticu nacahuaniydn o nacatzokniydn mactum
carta xtachund cumu ldmpara quilacan
antanicu cahuanicandtit pi hua xtachuhuin
Dios y antad huan pi amd quilhtamacu acxni
namimparay xlimaktiy Quimpuchinacan lanchu
aya lakchanit. 3 Aquit ccahuaniydn pi ni
catamastatit xlacata nacaakskahuipicanatit.
Porque acxnji aya lakchamaj nahuan quilhtamacu
lata namin Quimpuchinacan lhuhua cristianos
natatalalacataquiy xlimapeksin Dios, y na

acxnitiya nataxtuyachi ama chixcu xtlahuana
talakalhin huanti masqui nakalhiy xquilhtamacu
acxni natayaniy chunatiya litapulhcanit pi
nalaktzankatayay. 4 Uma lixcajnit chixca catuhua
huantu Dios limaxtunit pi tlan y xlihuak huantu
len xtacuhuini Dios, xla caj nalikamanén; y
xahuachi hasta lata lacataquimaj nahuan Dios
xla nalitapulhcay Dios y nahuiliy xputdhuilh nac
lanca xpusiculan Dios huantu hui nac Jerusalén
laqui antad huak nalakachixcuhuican.

5 ¢Lacu pi niaj pastacatit pi huatiya litim eé
takalhchuhuin xaccalimakalhchuhuinimdan
acxni xaclamacha nac milakstipancan? 6 Pero
huixinin aya catziyatit tdcu xpalacata ninaj
maktum limin, porque hui chatum huanti
talalakapaxtokma laqui ninaj namin acxni
nia lakchdn quilhtamacu lata xliminit. 7 Ama
nitldn tascuyjut huantu namakantaxtly tama
lixcajnit chixcd acxni namin aya tzucunit
kantaxtuy nac caquilhtamaci, xmanhua pi
hui tu malakachokoma. 8 Pero acxni aya niaj
ti sakaliy nahudn, nataxtuyachi tama lixcajnit
chixcd huanti xmatlahuind talakalhin; pero
Quimpuchinacadn Jesus nalimakniy caj lata
maktum natakalhpitziy acxni nachuhuinan y
nalilactlahuayahuakoy xlihuak lanca xlitlihueke
chu lanca xtaxkaket huantu xla kalhiy acxni
namimparay xlimaktiy. 9 Porque tama lixcajnit
chixci huanti lanca xmatlahuina talakalhin
namin y nakalhiy litlihueke huantu namaxquiy
akskahuini; lhuhua huantu natlahuay huantu
laclanca tascujut laqui naliakskahuimindan.
Xahuachinakalhiylanca xlitlihueke, pero xlihuak

huantu natlahuay caj huak liakskahuinimaj
nahudn. 10 Catuhud natlahuay huantu
lixcajnit laqui chund nacaliakskahuimiy
xlihuak huanti taamdénalh talaktzankatayay.
Hud chunad nataliakspulay tamakolh huanti
natalaktzankay porque ni takaxmatputulh
y ni talipdhualh xtachuhuin Dios huantu
xticalakmaxtunilh xlistacnicdn. 11 Hua xpalacata
Dios nacalimakxteka pi catatldhualh huantu
nitlan y catuhud huantu cacaliakskahuimicalh y
huata huantu taaksanin catalipahualh. 12 Laqui
chund nacamapatinicdn xlihuak huanti ni
talacasquilh natakaxmata huantu xtaluloOktat
Dios, huata hud atzinu talipaxuhuay huantu
lixcdjnit talakalhin.

Dios quincalacsacnitan laqui nalakmaxtuydhu
quilistacnicdn

13 Pero aquinin ankalhind quincamininiyan
nacpaxcatcatziniyahu Dios caj mimpalacatacan,
porque huixinin luu ccalakalhamanan nachuna
cumu la calakalhamandn Quimpuchinacan; Dios
calacsacnitan hasta lata xamakan quilhtamacu
pi nalakmaxtuyatit milistacnican caj xpalacata
cumu camaxquin talacapastacni Espiritu Santo
tancs nalatapayatit cumu la x1a lacasquin y lipa-
huanatit amd xtaluldktat Dios huantu canajlani-
tatit. 14 Aquinin cliakchuhuinandhu ama lipa-
XUhu xtamacatzinin Cristo huantu lakmaxtunun
y huixinin lipahudntit ama tachuhuin porque
Dios calacsacni laqui na nalakchipinatit ama
licadcnit xtapaxuhudn huantu kalhiy Quimpuchi-
nacan Jesucristo. 15 Nataldn, hua xpalacata cca-

lihuaniyan pi chunatiya akstitum calatapatit y
necxnicu tipatzankayatit ama quintastacyahucan
huantu ccalimakalhchuhuininitan acxni lacxtum
xaccatalamachan osuchi huantu ccatzokninitan
nac quincarta. 16 Clacasquin pi hua Quim-
puchinacan Jesucristo xahua Quintlatican Dios
huanti caj xpalacata xtalakalhamanin quincapax-
quinitdn quincamakoxumixinitdn y lanchu kalh-
kalhimanahu tu malacnunit naquincamaxquiyan
huantu nalipaxuhuaydhu canecxnicahua quilh-
tamacuy, 17 cacamauxcanin nac minacujcan laqui
huantu akstitum nalatapayatit y huantu nahua-
ndtit xahua huantu natlahuayatit huak tlan naca-
quitaxtuniyan.

3

Pablo cahuaniy cristianos pi catakalh-
tahuakanilh Dios xpalacata

1 Natalan, ahuatd tu aquit ccalimakatzankeyan
xlacata pi cakalhtahuakanitit Dios caj quimpala-
catacan laqui uma xtachuhuin huantu aquinin
cliakchuhuinamanahulalihuan nacmalakapuntu-
miyahu nac xlicalanca caquilhtamacu y lipaxuhu
cacanajlacalh chund cumu la huixinin lipaxthu
canajlatit acxni ccaliakchuhuinanin. 2 Cakalh-
tahuakanitit Dios laqui naquincamaktayayan y
nitu naquincatlahuaniyan tamakolh lacchixcu-
huin huanti ni talipahuan Jesus y luu lixcajnit
talicatziy.

3 Aquit stalanca ccatziy pi Quimpuchinacan xli-
cana makantaxtiy huantu xld malacnuy y aquit
ccatziy pi na nacamaktayaydn laqui chunatiya

akstitum nalipahuanatit y nitu nacaakspulayan
huantu nitldn. 4 Xahuachi aquit clipahudn Quim-
puchinacany ccatziy pi xla camaktayanitany chu-
nacu nacamaktayalenan laqui lihuana namakan-
taxtiyatit nac milatamatcan huantu aquinin cca-
limapeksinitdn. > Pi hud Quimpuchinacan caca-
maktayan laqui napaxquinanatit chuna cumu la
capaxquinitdn y chapaxuhuana capatitit xlihuak
huantu patiyatit chuna cumu la x1a patinanit.

Huantu lipaxtihu catdscujli cristianos nac xtascu-
jutcan

6 Nataldn, nac xtacuhuini Quimpuchinacan
Jesucristo aquit ccalimapeksiydn xlacata
pi ni acxtum catalicatzitit para ticu huan
pi na lipahudn Quimpuchinacdn pero xla
ni lakatly scuja nac xcalitascujut, porque
xld& nichund makantaxtima cumu la aquit
ccalimakalhchuhuinitdn nalatapayatit. 7 Porque
huixinin stalanca catziyatit lacu mililatamatcan
chund cumu la aquinin ccamasiyuninitan; hasta
lata xaclamanahu nac milakstipancan necxnicu
caj luu chunatd xacuilandhu para ni xacscujui.
8 Nachuna xlacata quintahuajcan, nipara chatum
ticu caj chunatd clakahuanitdhu xtahua para
ni cxokoninitdhu, huata aquinin cscujnitdhu
masqui cacuhuini xahua catzisni laqui niti
caj chunatd nacmaaklhuhuiyahu xlacata
huantu  xacmaclacasquimandhu  xchaliydn
nac milakstipancan. 9 Masqui xlicana pi
aquinin luu xquincamininiydn naccasquiniyan
huantu =xacmaclacasquindhu pero nichuna
ctlahudhu, huata aquinin man ctzucuhu

scujahu laqui chund naccalimasiyuniyan lacu
huixinin mililatamatcan. 10 Y xahuachi acxni
xaclamananchdhu nac milakstipancadn aquinin
ccamaxquin umad limapeksin: “Xlihuak huanti
ni scujputin pus ni mininiy cahudyalh.” 11 Pero
masqui chund cticalimapeksin aya ccatzihu pi
makapitzin huixinin huanti talamdnalh y nitu
taliscujmanalh huatiya pi chuna talhquititni-
mdnalh. 12 Nac xtacuhuini Quimpuchinacan
Jesucristo aquinin climapeksiydhu xlihuak
tamakolh huanti nitu taliscujputun xlacata
pi niaj picuta catalhquititnilh huata akstitum
cataliscujli latacha tdcuya tascyjut laqui chuna
natakalhiy huantu natamaclacasquintilhay
chaliyan xtahuajcan.

13 Natalan, necxnicu calitlakudantit lata lipaxthu
lamaktayayatit. 14 Pero para ticu ni matlantiy y
ni tlahuay huantu aquinin ccalimapeksiydn nac
eé carta lihuana calakapastit ticuya cristiano y
stalanca camasiyunitit pi ni acxtum licatziyatit
laqui nalacamaxandn. 15 Pero ni casitzinitit huata
lipaxuhu cumu la linatalan camakalhchuhuinitit.

Pablo ahuatad caxakatlilacdn cristianos

16 Clacasquin pi huatiya Quimpuchinacdan Jesu-
cristo huanti mastay tlan latdmat cacamaxquin
huantu lipaxuihu latdmat canecxnicahua quilhta-
macu y latachd nicu huixinin lapatit nahuan anka-
lhina cacatalataman Quimpuchinacdn.

17 Aquit Pablo huanti luu lipaxdhu ccaxakat-
lilacamachan, y man quimacdan clitzokma uma
ahuatd letra, chund cumu la cfirmarlima, porque
xlihuak huantu aquit ccatzoka quincartas huak

chund la eé climaakasputuy quintachuhuin.
18 Clacasquin pi hud Quimpuchinacan Jesucristo
cacasiculanatlahudn xlihuak huixinin.

